ԱՄՓՈՓԱԹԵՐԹ
«ՄԻՆՉԵՎ «ԺԱՄԱՆԱԿԱՎՈՐ ՆԵՐՄՈՒԾՈՒՄ (ԹՈՒՅԼՏՎՈՒԹՅՈՒՆ)» ՄԱՔՍԱՅԻՆ ԸՆԹԱՑԱԿԱՐԳԻ՝ ՄԱՔՍԱՅԻՆ ՄԱՐՄՆԻ ԿՈՂՄԻՑ ՍԱՀՄԱՆՎԱԾ ԳՈՐԾՈՂՈՒԹՅԱՆ ԺԱՄԿԵՏԸ ԼՐԱՆԱԼԸ ՆՇՎԱԾ ՄԱՔՍԱՅԻՆ ԸՆԹԱՑԱԿԱՐԳԻ ԳՈՐԾՈՂՈՒԹՅԱՆ ԱՎԱՐՏՄԱՆ ՀԱՆԳԱՄԱՆՔ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության էկոնոմիկայի նախարարություն
	19.02.2026թ.

	
	06/3306-2026

	Պետական եկամուտների կոմիտեի նախագահի 2026 թվականի փետրվարի 5-ի   №1/3-2/5633-2026 գրությամբ ներկայացված «Մինչև «Ժամանակավոր ներմուծում (թույլտվություն)» մաքսային ընթացակարգի՝ մաքսային մարմնի կողմից սահմանված գործողության ժամկետը լրանալը նշված մաքսային ընթացակարգի գործողության ավարտման հանգամանք սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	2. Հայաստանի Հանրապետության ֆինանսների նախարարություն
	11.03.2026թ.

	
	01/2-1/6008-2026

	Ս.թ. փետրվարի 27-ի թիվ 01/3-2/12444-2026 գրությամբ ներկայացված՝ «Մինչև «Ժամանակավոր ներմուծում (թույլտվություն)» մաքսային ընթացակարգի՝ մաքսային մարմնի կողմից սահմանված գործողության ժամկետը լրանալը նշված մաքսային ընթացակարգի գործողության ավարտման հանգամանք սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
ՀՀ կառավարության 2025 թվականի դեկտեմբերի 11-ի թիվ 1828-Լ որոշմամբ (այսուհետ՝ Որոշում) հաստատվել է «Կոնկուրս Մոնդիալ դե Բրյուսել 2026» գինու միջազգային համտես-մրցույթը Հայաստանի Հանրապետությունում անցկացնելու միջոցառումների ծրագիրը: Նշված միջոցառման շրջանակներում նախատեսվում է ՀՀ ներմուծել գինիներ յուրաքանչյուր տեսակից 3 շիշ նմուշային քանակով։
Նախագծով նախատեսվում է սահմանել, որ այդ գինիները ներմուծվելու են «Ժամանակավոր ներմուծում (թույլտվություն)» մաքսային ընթացակարգով։ Չօգտագործված գինիները վերաարտահանվելու են համապատասխան ընթացակարգով։ Բացված և օգտագործված գինիների մասով Նախագծով նախատեսվում է սահմանել, որ մինչև «Ժամանակավոր ներմուծում» մաքսային ընթացակարգի կիրառության համար մաքսային մարմնի կողմից սահմանված գործողության ժամկետի լրանալը, այդ մաքսային ընթացակարգի գործողության ավարտի համար հիմք է ընդունվում գինիների սպառման հանգամանքը: Ընդ որում, սպառված գինիների մասին տեղեկատվությունը ՀՀ ՊԵԿ ներկայացնում է միջոցառման կազմակերպիչը։
Վերոգրյալի կապակցությամբ, հայտնում ենք, որ Նախագծով ներկայացված՝ «սպառում» հասկացությունը հստակեցման կարիք ունի, քանի որ եթե «սպառումը» ենթադրում է նաև գինիների իրացում (վաճառք), ապա այն կարող է իրականացվել միայն այդ գինիները «Բացթողում ներքին սպառման համար» մաքսային ընթացակարգով ձևակերպելու և համապատասխան հարկերն ու տուրքերը վճարելու դեպքում։
Բացի այդ, Նախագծի 5-րդ կետով սահմանվում է, որ ընդունվող որոշումն ուժը կորցրած կճանաչվի Որոշման հավելվածով հաստատված միջոցառումների ծրագրի 8-րդ կետով սահմանված ժամկետի ավարտման օրվան հաջորդող օրը, մինչդեռ Որոշման 8-րդ կետը ժամկետ չի սահմանում, այլ միայն նախատեսում է միջոցառման ավարտից հետո վեցամսյա ժամանակահատված մոնիթորինգ անցկացնելու համար։
Այս առումով, հստակություն ապահովելու նպատակով կարծում ենք, որ անհրաժեշտ է Նախագծում սահմանել հստակ ժամկետ իրավական ակտի ուժը կորցնելու համար (օրինակ՝ մոնիթորինգի արդյունքները ՀՀ վարչապետի աշխատակազմ ներկայացնելու օրվան հաջորդող օրը):
Հաշվի առնելով վերոգրյալը՝ առաջարկում ենք նախագծում կատարել համապատասխան հստակեցումներ։
	






1. Ընդունվել է ի գիտություն: Նախագծում տեղ գտած հասկացությունները կիրառվել են Եվրասիական տնտեսական միության մաքսային օրենսգրքի իմաստներով։ Միաժամանակ, նախագծի նշված կարգավորման մասով, ՀՀ արդարադատության նախարարության կողմից տրամադրված եզրակացության հիման վրա, նախագծում կատարվել են համապատասխան փոփոխություններ։





























2. Ընդունվել է: Նախագծում կատարվել է համապատասխան փոփոխություն:

	3. Հայաստանի Հանրապետության արդարադատության նախարարություն
	07.04.2026թ.

	
	/27.3.3/15948-2026

	«Մինչև «Ժամանակավոր ներմուծում (թույլտվություն)» մաքսային ընթացակարգի՝ մաքսային մարմնի կողմից սահմանված գործողության ժամկետը լրանալը նշված մաքսային ընթացակարգի գործողության ավարտման հանգամանք սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Նախագծի վավերապայմաններում Նախագծի ընդունման բնույթը նշվել է ներքին (լոկալ): 
Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետը, համաձայն որի՝ ներքին (լոկալ) իրավական ակտը`  նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից։
Միաժամանակ հարկ է նկատի ունենալ նույն օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:(․․․):
Վերոգրյալի համատեքստում պարզ չէ Նախագծի ընդունման՝ որպես ներքին (լոկալ) իրավական ակտի բնույթի հիմնավորվածությունը, ուստի առաջարկում ենք բնույթը վերանայել։
2․ Նախագծի 1-ին կետով նախատեսվում է սահմանել, որ Հայաստանի Հանրապետության կառավարության 2025 թվականի դեկտեմբերի 11-ի N 1828-Լ որոշմամբ նախատեսված «Կոնկուրս Մոնդիալ դե Բրյուսել 2026» գինու միջազգային համտես-մրցույթի անցկացման օրերի ընթացքում Հայաստանի խաղողագործության և գինեգործության հիմնադրամի կողմից «Ժամանակավոր ներմուծում (թույլտվություն)» մաքսային ընթացակարգով Հայաստանի Հանրապետության էկոնոմիկայի նախարարության կողմից Հայաստանի Հանրապետության պետական եկամուտների կոմիտեին ներկայացված ցանկի հիման վրա, գինու յուրաքանչյուր արտիկուլի համար երեք հատ առավելագույն քանակով Հայաստանի Հանրապետության տարածք ներմուծվող գինիների նշված մրցույթի ընթացքում սպառումը (օգտագործումը) հանդիսանում է մինչև «Ժամանակավոր ներմուծում (թույլտվություն)» մաքսային ընթացակարգի՝ մաքսային մարմնի կողմից սահմանված գործողության ժամկետը լրանալը նշված մաքսային ընթացակարգի գործողության ավարտման հանգամանք։
Այս կապակցությամբ հայտնում ենք, որ սպառումը (օգտագործումը)» ձևակերպումն անհրաժեշտ է վերանայել՝ քանի որ պարզ չէ «օգտագործումը» բառի փակագծում նախատեսելու նպատակը՝ նկատի ունենալով, որ «սպառումը» և «օգտագործումը» ձևակերպումներն Եվրասիական տնտեսական միության մաքսային օրենսգրքում և «Մաքսային կարգավորման մասին» օրենքում սահմանված են առանձին և ունեն տարբեր նշանակություն։ 
3․ Նախագծի 3-րդ կետով սահմանվում է, սույն որոշման 1-ին կետով նախատեսված մաքսային ընթացակարգի ավարտը ձևակերպվում է մաքսային մարմնի կողմից երկու աշխատանքային օրվա ընթացքում մաքսային հայտարարագրման էլեկտրոնային համակարգում համապատասխան նշում կատարելու միջոցով, որից հետո ապրանքները ստանում են Եվրասիական տնտեսական միության ապրանքի կարգավիճակ։
Սույն կարգավորումից և Նախագծին կից ներկայացված հիմնավորումից պարզ չէ նշված ժամկետի հաշվարկման սկիզբը, ուստի առաջարկում ենք հստակեցնել։
4․ Նախագծի 4-րդ կետով նախատեսվել է, որ Կոնկուրս Մոնդիալ դե Բրյուսել 2026» գինու միջազգային համտես-մրցույթի ընթացքում չսպառված (չօգտագործված) գինիների նկատմամբ կիրառված «Ժամանակավոր ներմուծում (թույլտվություն)» մաքսային ընթացակարգի գործողությունն ավարտվում է Եվրասիական տնտեսական միության մաքսային օրենսգրքի 224-րդ հոդվածին համապատասխան։
Սույն կարգավորման մեջ կատարված հղումն անհրաժեշտ է հստակեցնել՝ նշելով Եվրասիական տնտեսական միության մաքսային օրենսգրքի 224-րդ հոդվածի այն համապատասխան մասը կամ կետը, որով կարգավորվում է սույն կետում նշված մաքսային ընթացակարգի  գործողության ավարտը։
5․ Նախագծի 5-րդ կետով սահմանվել է, որ սույն որոշումն ուժի մեջ է մտնում պաշտոնական հրապարակման օրվան հաջորդող օրը (.․․)։
Սույն կարգավորման մեջ կիրառված «պաշտոնական» բառն անհրաժեշտ է հանել, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 7-րդ մասը, համաձայն որի՝  ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: (․․․):
	






1. Ընդունվել է։ Նախագծի բնույթը փոխվել է։ Նախագծի բնույթը ներքին (լոկալ) սահմանելիս հաշվի է առնվել այն հանգամանքը, որ նախագծի համար որպես հիմք հանդիսացող Հայաստանի Հանրապետության կառավարության 2025 թվականի դեկտեմբերի 11-ի N 1828-Լ որոշումը նույնպես ներքին իրավական ակտ է։














2. Ընդունվել է: Նախագծում կատարվել են համապատասխան փոփոխություններ։






















3. Ընդունվել է: Նախագծում կատարվել է համապատասխան լրացում։










4. Ընդունվել է: Նախագծում կատարվել է համապատասխան լրացում։










5. Ընդունվել է ի գիտություն։ Հաշվի առնելով այն, որ նախագծի բնույթը ներքինից փոխվել է նորմատիվի, իսկ «Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, նախագծի 5-րդ կետը թողնվել է անփոփոխ։
 
 

	4. Հայաստանի Հանրապետության վարչապետի աշխատակազմի իրավաբանական վարչություն
	

	
	

	1. «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հիմք ընդունելով նշված դրույթը՝ նախագծի նախաբանում անհրաժեշտ է սահմանել միայն սույն որոշման ընդունման համար Կառավարությանը համապատասխան լիազորություն վերապահող իրավական ակտի հոդվածը կամ մասը, իսկ ոչ վերաբերելի դրույթների ամրագրման անհրաժեշտությունը բացակայում է:





 
















2. Նախագծի 1-ին կետով նախատեսվում է «ժամանակավոր ներմուծում (թույլտվություն)» մաքսային ընթացակարգով ՀՀ տարածք ներմուծել գինի՝ յուրաքանչյուր արտիկուլի համար երեք հատ առավելագույն քանակով (…), ինչը ունի լրացուցիչ պարզաբանման կարիք՝ հաշվի առնելով Եվրասիական տնտեսական միության մաքսային օրենսգրքի 219-րդ հոդվածի 4-րդ մասի 1-ին կետով սահմանված կարգավորումը, ըստ որի՝ ժամանակավոր ներմուծում (թույլտվություն)» մաքսային ընթացակարգը չի կիրառվում խմիչքների՝ ներառյալ ալկոհոլային խմիչքների կատեգորիայի վրա (…) բացառությամբ այն դեպքերի, երբ դրանք ներմուծվում են Միության մաքսային տարածք մեկ օրինակից՝ գովազդային և (կամ) ցուցադրության նպատակներով կամ որպես ցուցանմուշներ կամ արդյունաբերական նմուշներ: 





 


3. «Մաքսային կարգավորման մասին» օրենքի 99-րդ հոդվածի 3-րդ մասի համաձայն՝ Կառավարությունը կարող է սահմանել պայմաններ, որոնց պահպանման պարագայում համապատասխան մաքսային ընթացակարգերի գործողությունը կարող է ավարտվել (…)՝ այս համատեքստում խնդրահարույց է նախագծի 4-րդ կետի ամրագրումը:









4. Նախագծի 5-րդ կետի համաձայն՝ սույն որոշումն ուժի մեջ է մտնում պաշտոնական հրապարակման օրվան հաջորդող օրը և ուժը կորցրած է ճանաչվում ՀՀ կառավարության 2025 թվականի դեկտեմբերի 11-ի N 1828-Լ որոշմամբ (…) մոնիթորինգի արդյունքները ՀՀ վարչապետի աշխատակազմ ներկայացնելու օրվան հաջորդող օրը, սակայն, նշված կարգավորումը խնդրահարույց է իրավական որոշակիության սկզբունքի պահպանման տեսանկյունից, բացի այդ պարզաբանված չէ որոշման ուժը կորցրած ճանաչելու վերաբերյալ կարգավորում նախատեսելու անհրաժեշտությունը:

	1․ Ընդունվել է ի գիտություն։ Նախագծի ընդունման համար որպես լիազորող նորմ հանդիսանում է «Մաքսային կարգավորման մասին» օրենքի 99-րդ հոդվածի 3-րդ մասը, համաձայն որի՝ ըստ մաքսային ընթացակարգերի՝ Կառավարությունը կարող է սահմանել պայմաններ, որոնց պահպանման պարագայում համապատասխան մաքսային ընթացակարգերի գործողությունը կարող է ավարտվել նախքան մաքսային ընթացակարգի շրջանակում սահմանված ժամկետի ավարտը: Նշված իրավասությունը նախատեսվել է օրենքում ոչ թե բոլոր դեպքերի կամ բոլոր մաքսային ընթացակարգերի մասով կիրարկման համար, այլ՝ ըստ անհրաժեշտության, ինչը խնդրո առարկա դեպքում առաջացել է «Ժամանակավոր ներմուծում» մաքսային ընթացակարգի համար։ Միաժամանակ, նշվածը հիմնավորվում է նաև այն հանգամանքով, որ Եվրասիական տնտեսական միության մաքսային օրենսգրքի 224-րդ հոդվածի 1-ին կետի 3-րդ ենթակետով նախատեսված է, որ մինչև «ժամանակավոր ներմուծում (թույլտվություն)» մաքսային ընթացակարգի՝ մաքսային մարմնի կողմից սահմանված գործողության ժամկետը լրանալն այդ մաքսային ընթացակարգի գործողությունն ավարտվում է մաքսային կարգավորման վերաբերյալ անդամ պետությունների օրենսդրությամբ սահմանվող հանգամանքների ի հայտ գալով։ Հետևաբար, համապատասխան նորմերի սահմանման իրավասությունը մաքսային օրենսգրքով նախատեսվել է մասնավորապես ժամանակավոր ներմուծման մասով։


2․ Ընդունվել է ի գիտություն։ Եվրասիական տնտեսական միության մաքսային օրենսգրքի 219-րդ հոդվածի 4-րդ մասի 1-ին կետի՝ հայերեն և ռուսերեն (բնօրինակ) տեքստի միջև առկա են անհամապատասխանություններ։ Բնօրինակ տեքստի համաձայն՝ «4. Таможенная процедура временного ввоза (допуска) не применяется в отношении следующих категорий товаров:
1) пищевые продукты, напитки, включая алкогольные, табак и табачные изделия, сырье и полуфабрикаты, расходуемые материалы и образцы, за исключением случаев их ввоза на таможенную территорию Союза в единичных экземплярах в рекламных и (или) демонстрационных целях или в качестве выставочных экспонатов либо промышленных образцов;»։ 
Վերոնշյալ կարգավորումը մեր դիտարկմամբ կենթադրեր մեկ օրինակից ներմուծում, եթե օրենսգրքի  բնօրինակ տեքստում նախատեսված լինեին «единый» կամ «единственный» բառերը։

3․ Ընդունվել է ի գիտություն։ Նախագծի 4-րդ կետի համաձայն՝ «Կոնկուրս Մոնդիալ դե Բրյուսել 2026» գինու միջազգային համտես-մրցույթի ընթացքում չսպառված (չօգտագործված) գինիների նկատմամբ կիրառված «Ժամանակավոր ներմուծում (թույլտվություն)» մաքսային ընթացակարգի գործողությունն ավարտվում է Եվրասիական տնտեսական միության մաքսային օրենսգրքի 224-րդ հոդվածի 1-2-րդ կետերին համապատասխան։ Այսինքն՝ տվյալ կետով ևս սահմանվել է մաքսային ընթացակարգի ավարտի կարգավորում, ինչը մեր դիտարկմամբ ոչ թե խնդրահարույց է, այլ՝ միտված է մաքսային ընթացակարգի ավարտի մասով առանձնահատկությունների սահմանմանը։

4․ Ընդունվել է ի գիտություն։ Հաշվի առնելով այն, որ խնդրո առարկա կարգավորումները կիրառելի են ինելու միայն տվյալ միջոցառման շրջանակներում ներմուծումների նկատմամբ, դրա գործողության հետագա շարունակությունը նպատակահարմար չէ, ինչով պայմանավորված՝ միջոցառման շրջանակներում իրականացվող գործողությունների ավարտից հետո նախատեսվել է որոշման գործողության դադարեցում։



	5. Ֆինանսատնտեսական նախարարական կոմիտեի 2026 թվականի ապրիլի 30-ին կայացած նիստի արդյունքներով ներկայացված առաջարկություններ
	30.04.2026թ.

